
littareqqusat § 36 malillugit Ivittuut kommuniata kommuninut allanut kattunnissaanut tun-
ngassuteqartoq. Matuumuuna Naalakkersuisut apeqquteqaatit imatut akissuteqarfigaat. 
 
1) Naalakkersuisut qulakkeersimanerlugu Ivittuut kommuniata kommuninut allanut 
kattunneratigut Grønlandskommandop kommune najuinnarniarneraa?  
 
Naalakkersuisut immikkut ittumik Kangilinnguani sakkutooqarfiup Ivittuut kommuniani a-
tuutiinnarnissaa pillugu iliuuseqarsimanngillat aamma kommuninut allanut kattutereerne-
ratigut. 
 
Naalakkersuisut isumaqarput Kangilinnguit sakkutooqarfiata inissisimanera qallunaat 
naalakkersuisuinit aaliangerneqartussaasoq aamma Naalakkersuisut qallunaat naalak-
kersuisuinit tusagaqarsimanngillat Kangilinnguit sakkutooqarfiata inissisimanerata allan-
ngortinneqarnissaanik aamma kommunit kattutereernerisa kingorna. 
 
2) Ivittuut kommuniata kommuninik allanik kattuteqateqarneratigut danskit naalak-
kersuisui aalajangissagaluarpata Grønlandskommandop Kangilinnguit qimallugit 
Danmarkimut nuunneqassasoq, taava naalakkersuisut piumassuseqarpat Danskit 
Illersornissamut Ministereqarfiannik, Ivittuut kommunianik, KANUKOKA-mik Grøn-
landskommandomillu peqataaffigineqartumik, Ivittuut kommuniata immikkut aaq-
qiissuteqarfiginissaanik isumaqatiginninniassallutik? 
 
Soorlu qulaani taaneqartutut Naalakkersuisut qallunaat naalakkersuisuinit saaffigineqar-
simanngillat Ivittuut kommuniani Kangilinnguit sakkutooqarfiata allamut nuunneqarnis-
saanik kommunit kattussuunnissaannut atatillugu. Naalakkersuisut apeqqummut tassu-
nga qisuariaateqarumaarput taamatut pisoqassagaluarpat. 

